Cuairtlitir

Facal failte bhon Ard Oifigear

A chairdean,

Chi sibh gu bheil dreach ur air a’ chuairtlitir againn, agus air @’ bhuidhinn fhéin, oir is e MG
ALBA (a’ seasamh airson Meadhanan Gaidhlig Alba) an t-ainm a tha oirnn a-nis. Leis an t-
Seirbheis Dhidseatach Ghaidhlig air faire, tha sinn a’ cruthachadh iomhaigh a dh’aithnicheas
a h-uile duine agus ainm a ghabhas cleachdadh gu furasta agus a tha a’ deanamh soilleir gur
ann do mhuinntir na h-Alba air fad a tha an t-seirbheis telebhisein ur.

Tha an t-seirbheis gu bhith air an adhair as t-fhoghar ’s bidh sinn a’ sgaoileadh barrachd
fiosrachadh mu dheidhinn air an laraich-lin tir againn www.mgalba.com , a bhios ga
leasachadh sna seachdainean a tha romhainn.

Bho chionn seachdain chuir sinn farpais fhilmichean air bhog le taic bho Thony Kearney,
cleasaiche River City, aig Taigh-dealbh Ghrosvenor ann an Glaschu. Tha duaisean air leth
rim faotainn airson fhilmichean goirid Gaidhlig, agus tha sinn an dochas gun cuir moran
daoine filmichean a-steach eadar seo agus deireadh na bliadhna. Airson barrachd fhaighinn
a-mach mun fharpais, faicibh www.filmg.co.uk .

Tha luchd-obrach ura a’ toiseachadh aig MG ALBA. Tha Domhnall Eadie agus Cailean
MacAoidh ag obair nan teicneolaichean stiuideo a-nis, agus tha Magaidh Nic an Tailleir, a
b’ abhaist a bhith aig a’ BhBC, air toiseachadh mar Mhanaidsear Clar-phrograman. Agus sa
chuairtlitir seo gheibh sibh fios mu dhaoine eile a tha ag obair sna goireasan mheadhanan
againn ann an Steornabhagh, Richard McHale agus Lisa Annette.

Le sgioba nas motha feumaidh doighean obrach iomchaidh a bhith ann airson a’ bhuidheann
a stiuireadh, agus bha sinn gle thoilichte a chluinntinn an t-seachdain seo chaidh gun do
ghléidh sinn an inbhe Creideas nar Cosnaichean a bh’ againn agus gu bheil MG ALBA ga
mheas mar bhuidhinn a tha a’ cur luach na luchd-obrach.

Tha sinn air soraidh slan a radh ri Niall Friseal, Cathraiche a’ Bhuird bho 2003, agus tha sinn
taingeil dha airson a stiuiridh agus a chombhairle thairis air barrachd is ceithir bliadhnaichean
fhad 's a bha a’ bhuidheann a’ stéidheachadh co- _
bhanntachd leis a’ BhBC agus ag ullachadh airson i A
na seirbheis didseataich vir. Tha sinn a’ guidhe |
gach soirbheas dha. Theéid cathraiche ur ainmeachadh
a dh’aithghearr.

Tha mi 'n dochas gun cord a’ chuairtlitir ribh. Ma
tha beachd no ceist sam bith agaibh mun obair
againn, cuiribh fios thugainn.

Le gach durachd,

Domhnall Caimbeul

luchar 2008

Tony Kearney agus Domhnall Caimbeul aig FilmG

www.mgalba.com



Cuairtlitir

Gaidhlig / Goirid
Tha MG ALBA air co-fharpais film a chur air doigh, a’ lorg fhilmichean goirid den a h-uile

seorsa: drama, aithriseach, spors, oillteil, comadaidh, bhideo ciuil . . . rud sam bith. Bidh
na filmichean steidhichte air coig cuspairean:

Oidhche Shathairne ... Saturday Night
Tubaist ... Collision
Aodainn ura, aiteachan ura ... New faces, new places
Chlisg mi! ... Yikes!
Sorcha 's dorcha ... Dark and light

Tha MG ALBA ag obair comhla ri Canan air a’
phroiseact seo. Bidh an fharpais a’ ruith suas gu
toiseach an Dubhlachd 2008, agus bidh cuirm
dhuaisean mhor ga cumail aig Fas san Eilean
Sgitheanach san Fhaoilleach. Am measg nan
duaisean bidh cothrom program-paidhleat aig ire
chraolaidh a leasachadh. Co aig tha brath? Ma
chuireas tu tagradh a-steach, is docha gum bi faic
luchd-amhairc na Seirbheis Didseataich Gaidhlig
am film agad air telebhisean no air loidhne!

Gabh an cothrom

Tha MG ALBA airson talant ur a bhrosnachadh,
gu h-araid am measg dhaoine 0ga, agus tha
sinn an dochas gun greimich riochdairean,
sgriobhadairean, cleasaichean agus daoine a
tha sgileil le fuaim, solas, dealbhachadh is eile
air a’ chothrom seo.

Ach na gabh dragh mura h-eil na sgilean uile

seo agad fhein, oir bidh FilmG a’ toirt chothrom
do dhaoine co-obrachadh le daoine eile a tha ag
iarraidh a bhith an sas anns a’ phroiseact aig a
bheil deagh Ghaidhlig, edlas teicnigeach, agus
sgilean sonraichte eile. Agus bidh taic, treanadh
agus combhairle bho stiuirichean agus luchd-
deasachaidh proifeiseanta rim faotainn tro larach-
lin @’ phroiseict.

Faic www.filmg.co.uk airson barrachd fiosrachaidh.

www.mgalba.com



Co th’ againn ... air cul @’ chamara

Anns gach cuairtlitir bidh sinn a’ cur nur n-aithne cuid de buidheann MG ALBA. Sa mhios
seo tha sinn a’ dol air cul a’ chamara airson coinneachadh ri Richard agus Lisa.

Tha Richard McHale na Innleadair Taic aig goireasan  nam meadhanan
MG ALBA ann an Steornabhagh. 'S ann a Kentatha Ri  chard (38) bho
thus, agus sa chiad obair a fhuair e bha e ag obair mar innleadair
fionnarachaidh. Ciamar a thainig e gu obair ann an craoladh?

Bha an comhnaidh vidh agam ann a bhith a’ gabhail dhealbhan agus ag
obair le camara, ’s toisich mi le bhith a’ claradh bhainnsean air an U-matic
VTR a bh’ agam nuair a bha mi nam dheugaire. Dh’ionnsaich mi craoladh
aig Colaiste Ghlenrothes 's Colaiste a’ Chaisteil, agus bha mi ag obair
airson da bhliadhna aig Grampian air @’ phrogram Telefios. An déidh sin
bha mi ag obair air mo cheann fhéin gus an d’fhuair mi obair an seo aig
MG ALBA mar teicneolaiche stiuideo, a’ coimhead as deidh nan siostaman
sianail agus tasglann.

Dé an seorsa programan as fhearr leat a bhith ag obair air?

'S toigh leam programan a tha a’ dol a-mach beo, is iad as fhearr oir gu bheil aig a h-uile duine ri
bhith deiseil agus cinnteach gu bheil iad a’ déanamh rudan ceart. 'S e sin a b’ fhearr leam mu
Telefios, agus chan urrainn dhomh feitheamh gus am bi mi an sas anns na naidheachdan beo
airson an t-sianail uir.

'S e am trang a bhios an seo dhut, a’ déanamh deiseil airson an t-sianail vir.

Gu deimhinn. Tha torr a’ dol aig an am seo. Tha sinn a’ claradh, a’ déanamh dublachadh fuaim
agus a’ deasachadh, agus tha e sgoinneil a bhith a’ faicinn nam programan a’ tighinn ri chéile. An
t-seachdain seo fhéin tha an t-soitheach saideil ur againn a’ dol suas agus a dh’aithghearr bidh a
h-uile cail deiseil airson an sianal a chur air bhog.

Tha Lisa Annette air Greis Gniomhachais aig MG ALBA  mar phairt de
chursa nam meadhanan aig Sabhal Mor Ostaig. 'S ann  a Malaig a tha
Lisa (22) agus tha i air a bhith ag abair airson MG ALBA bhon Ghiblein.

Tha mi air a bhith ag obair air torr rudan o thoisich mi. Ghabh mi pairt ann an
leirmheasan teicnigeach, deuchainnean “Harding” agus beathachadh
theipichean san t-siostam, agus bha mi an sas ann an riochdachadh san
stitidio. Tha mi cuideachd air tréanadh fhaighinn airson bathar-bog Sintec
OnAir a chleachdadh, agus bidh mi a’ toirt taic gu Magaidh Nic an Tailleir, am
Manaidsear Clar-phrograman ur.

Dé rinn thu mus do thoisich thu aig MG ALBA?

As déidh dhomh an sgoil fhagail chuir mi seachad tri bliadhna a’ deanamh BA Canan is Cultar na
Gaidhlig aig Sabhal Mor Ostaig san Eilean Sgiathanach. Chum mi orm an uairsin agus rinn mi
Dioploma sna Meadhanan Gaidhlig. Rinn mi sia miosan aig Sabhal Mor Ostaig agus tha mi a-nis
a’ deanamh sia miosan an seo. Bidh mi ullamh leis a’ chursa nuair @’ criochnaicheas mi an Greis
Gniomhachais agam aig MG ALBA san t-Sultain.

A bheil thu toilichte gun tainig thu?

Gu dearbh. Tha seo a’ cordadh rium oir gu bheil mi @’ faighinn teansa a bhith ag obair le ioma
diofar rud agus mar sin tha mi ag ionnsachadh torr. Tha e sgoinneil a bhith an sas ann am
proiseact cho cudromach airson telebhisean ann an Alba.

www.mgalba.com



Programan Gaidhlig a h-uile latha ...
... ach ciamar a gheibh mi iad?

Tha MG ALBA a’ cruthachadh Seirbheis Dhidseatach Gaidhlig ann an co-bhanntachd leis
a’' BhBC. Tha an luchd-amhairc air a bhith a’ feitheamh gu foighidneach airson na
seirbheis uir, ach feumaidh iad deanamh cinnteach gu bheil an uidheamachd cheart aca
airson a faicinn.

Nuair a thoisicheas an t-seirbheis, bidh e air saideil agus cabal, agus bidh cuid de na
programan rim faicinn air-loidhne cuideachd. Ach gu mi-fhortanach, cha bhi e nar comas
an t-seirbheis a chur air Freeview gus am bi an tionndadh gu didseatach deiseil an ceann
da bhliadhna.

Ma tha thu a’ ceannach telebhisean ur no uidheamachd dhidseatach ur, agus ag iarraidh
an t-Seirbheis Dhidseatach Ghaidhlig fhaicinn, tha dha no tri roghainnean agad. Dh’
fhaodadh tu cunntas Sky a thoirt a-mach, no dh’tfhaodadh tu Freesat fhaighinn — seirbheis
ur a tha am BBC agus ITV air cur air doigh. Le Freesat chan eil ach an acfhainn fhéin ri
cheannach agus an uairsin gheibh thu na sianalan uile a tha gan craoladh an asgaidh.

Faigh a-mach barrachd mu dheidhinn aig www.freesat.co.uk .

Ann an cuid a sgirean tha seirbheis cabal ann cuideachd, agus tha doighean eile sam
faigh thu cothrom air telebhisean didseatach tro sholaraichean sheirbheisean eadar-lion.

Chaidh a’ bhuidheann Digital UK a steidheachadh airson fiosrachadh a sgaoileadh mun
tionndadh gu didseatach, cuine a tha e a’ tachairt agus ciamar a gheibh daoine an
uidheamachd a dh’fheumas iad airson seirbheisean telebhisein fhaighinn.

Faigh a-mach dé na roghainnean a bhios ann far a bheil thu fhein a’ fuireach air an
laraich-lin www.digitaluk.co.uk

Agus cuimhnich ...

Ge 'r bith dé an siostam a tha thu a’ cleachdadh, dean cinnteach gum bi thu a’ coimhead
nuair a thoisicheas an t-seirbheis ur.

MG ALBA
Rathad Shiphoirt
Steornabhagh
Eilean Leodhais
HS1 2SD
01851 705550

Is e MG ALBA an t-ainm ur laitheil a tha air Seirbheis nam Meadhanan Gaidhlig, buidheann a tha
steidhichte fo Achd Chonaltraidh 2003.

www.mgalba.com



